
· Atvinnuástandið á svæðinu: Atvinnuleysi á Norðurlandi Eystra mældist 6,8% í nóvember, alls voru 1.209 manns skráðir atvinnulausir í lok mánaðarins.  Meðal þeirra sem eru að koma inn á atvinnuleysisskrána í auknum mæli nú eru iðnaðarmenn og bílstjórar. Þær greinar sem standa sterkast eru sjávarútvegur, landbúnaður og matvælaiðnaður.
· Vinnumarkaðsaðgerðir á svæðinu: Akureyri og nágrenni: Sérstök þjónustumiðstöð fyrir atvinnulausa – Möguleikasmiðjan – var formlega opnuð í lok mars 2009. Auk þessa eru reknar ýmsar aðrar “smiðjur” fyrir þá sem eru án atvinnu, t.d. Menntasmiðjan og Fjölsmiðjan fyrir ungt fólk, Menntasmiðja kvenna og Brautargengisnámskeið fyrir konur og Karlasmiðjan sem verið er að vinna í að koma á fót fyrir karla. Húsavík og nágrenni: Stéttarfélagið Framsýn hefur einbeitt sér að úrræðum fyrir ungt atvinnulaust fólk. Þá vinnur félagið að því í samvinnu við Rauða krossinn og Vinnumálastofnun að koma upp þjónustumiðstöð fyrir þá sem misst hafa vinnuna. Framsýn stefnir að því að fá til sín félagsfræðing til að aðstoða við að greiða úr vanda atvinnulausra.
· Vinnumarkaðsráðið á svæðinu: Fundir eru haldnir u.þ.b. einu sinni í mánuði. Í ljósi samsetningar þess hóps sem misst hefur vinnuna leggur Vinnumarkaðsráð Norðurlands eystra áherslu að vinnumarkaðsúrræði beinist helst að eftirtöldum hópum: Ungu fólki á aldrinum 16-24 ára, fólki aðeins með grunnskólamenntun, ungum mæðrum sem eru um það bil að koma úr fæðingarorlofi svo og iðnaðar- og tæknimenntuðu fólki. Ráðið hefur, í samstarfi við Vinnumálastofnun, stéttarfélög á svæðinu og Akureyrarbæ, komið á fót Möguleikasmiðjunni sem er miðstöð fyrir atvinnulausa á Eyjafjarðarsvæðinu. Þá hefur ráðið í samstarfi við Vinnumálastofnun, Fagfélagið, Akureyrarbæ og Atvinnuþróunarfélag Eyjafjarðar unnið að því að koma á fót svokölluðu Völundarverkefni (þ.e. þjálfun í endurgerð eldri húsa). Fjármunir ráðsins hafa m.a. verið notaðir til að kosta greiningu á meðal atvinnuleitenda í Norðurþingi, til að greiða fyrir hluta af rekstri Möguleikasmiðjunar og til að stykja rekstur verkefnisins Bátasmiðjunnar (byggt upp með þarfir atvinnulausra karla í huga). Reynslan af vinnumarkaðsráðinu á svæðinu virðist eitthvað blendin. Ábending hefur komið fram um að það þurfi að tengjast betur nærumhverfi sínu.

